
Аннотация: Mақолада тетраэтоксисилан ва винилэтинилмагний бромид 

асосида кремнийорганик бирикмалар синтези келтирилган бўлиб, жараёнларда 

реагентлар нисбати, эритувчилар ва ҳарорат таъсири ўрганилган. Шунингдек 

синтез қилинган кремнийорганик полимерлар асосида гидрофоб асосида 

композициялар яратилиб, қурилиш материали – бетон қоришмасида синов 

ишлари ўтказилган. Натижада намунадаги бетоннинг сув шимувчанлиги 40 % га 

камайганлиги аниқланган. 

Калит сўзлар: этил эфирлар, бензол, хлороформ, тетрагидрофуран, 

диоксан, кремнийорганик бирикма, тетраэтоксисилан, винилэтинилмагний 

бромид, винилэтинилтриэтоксисилан, акрил эмулция, суюқ шиша, 

гидрофобизация, унум, бетон, гидрофоб композиция. 

 

Дунё миқёсида замонавий технологиялар асосида намга қарши ҳимоя 

воситаларини ишлаб чиқариш ва улар ёрдамида қурилиш материаллари ҳамда 

конструкцияларининг намбардошлигини оширишга катта эътибор 

қаратилмоқда. Гидрофобликни оширувчи кимёвий компонентлар яратиш ва 

уларни қурилиш материаллари таркибига киритиш ишлари ҳар жиҳатдан 

долзарб масала бўлиб ҳисобланади. Шу сабабли намга чидамли гидрофоб 

материаллар яратиш ва улардан турли соҳаларда фойдаланишда инновацион 

технологиялар асосида комплекс хоссали янги авлод кимёвий препаратларини 

яратиш муҳим аҳамиятга эга. 

Ҳозирги вақтда қурилиш материалларини атроф – муҳитнинг агрессив 

таъсиридан ҳимоя қилиш мақсадида кремнийорганик бирикмалардан кенг 

фойдаланилиб келинмоқда. Чунки, кремнийорганик бирикмалар қурилиш 

материалларида плёнка ҳосил килиш хусусиятига эга бўлиб, ишлов берилган 

материал таркибида ҳосил бўлган плёнка алтернатив кремний ва кислород 

атомларидан иборат. Бундан ташқари, кремнийорганик бирикмалар бир 

томондан, ишлов бериладиган материалга кислород кўприги орқали боғланса, 

бошқа томонида, кутбсиз молекулали алкил ёки арил радикалларининг 

мавжудлиги туфайли мателриалнинг намланиши пасаятиради.  

Юқоридагиларни инобатга олиб янги турдаги полимер бирикмалар синтез 

қилиш, янги гидрофоб композициялар яратиш, гидрофоб курилиш материаллари 

олиш ва ҳозирда энг кўп қўлланиладиган кремнийорганик бирикмалар намга 

чидамли қурилиш материалларини кўпайтириш мақсадида тетраэтоксисилан ва 

иккиламчи саноат хомашёларидан фойдаланилди.  

Эквимолекуляр нисбатларда тетраэтоксисилан ва 

винилэтинилмагнийбромиднинг ўзаро таъсири қуйидаги схема бўйича 

винилэтинилтриэтоксоксиланни ҳосил бўлиши билан боради: 

 
Реакция 25 ±5 °C да 6 соат давомида содир бўлади. Реакция унумига 

бошланғич моддаларнинг нисбати ва эритувчилар табиати таъсири кўрсатади. 

Қуруқ эфир ва бензолдан фарқли ўлароқ, толуол, диоксан ва бошқа 

эритувчиларнинг муҳитида олиб бориладиган реакцияларда реакция унуми паст 

бўлади. 

Винилэтинилтриэтоксоксилан мономери 30-40 0С ҳароратда термик 

полимерланиш схемасини қуйидагича ифодалаш мумкин:  

Олинган маҳсулот поливинилэтинилтриэтоксисилан таркибида сув, этил 

спирти ва реакцияга киришмаган мономер борлиги учун ректификацияланади, 

натижада поливинилэтинилтриэтоксоксиланнинг этил эфирда 150 мл (50%) ёки 

бензолда 140 мл (48%) , n20
 D

  1,456 n20D 1,4560;  d4
20

  1,0183 қийматларга эга 

маҳсулот олинди. 

Ушбу олинган кремнийорганик полимер асосида акрил эмулсияси ва суюқ 

шиша иштирокида гидрофоб композиция тайёрланди. Мазкур технология 

асосида олинган полимер иштирокида қурилиш материаллари ишлаб чиқариш 

учун таркиб яратилди. Гидрофоб композиция таркибида синтез қилинган 

полимерлар ва композицияни ҳосил килувчи моддаларнинг масса нисбатлари 1-

жадвалда келтирилган. 

1- жадвал 

Синтез қилинган ва яратилган композиянинг ишлаб чиқаришдаги 

нисбатлари 

Т/р Оптимал нисбат 

умумий массага нисбатан 3 % 

Акрил эмулсияси Суюқ шиша 

1 

ПВЭТЭОС 

90 7 

2 80 17 

3 70 27 

 

 Юкоридаги нисбатда олинган гидрофоб композиция бетон қоришмасида 

синовдан ўтказилди. Композиция таркибида масса жиҳатдан суюқ шиша 

миқдорининг ортиб ориши қурилиш қоришмасига ишлов беришни 

қийинлаштириб, қотиш муддатини тезлаштириши аниқланди. Шунинг учун 

композиция таркибида масса жиҳатдан  3% синтез қилинган полимер, 90% акрил 

эмулция, 7% суюқ шиша бўлиши оптимал нисбат сифатида қабул қилинди. 

Шунингдек бетон аралашмаси массасига нисбатан гидрофоб композициянинг 

миқдори ошиб бориши билан гидрофоблик хоссаси ортиб, бетоннинг механик 

мустаҳкамлиги камайганлиги сабабли оптимал нисбат умумий массага нисбатан 

1 % бўлиши мақсадга мувофиқлиги аниқланди.  

 Шундай қилиб, саноат иккиламчи хомашёлари ва тетраэтоксисилан 

асосида кремнийорганикбирикмалар синтез қилинди. Синтез қилинган полимер 

асосида гидрофоб композиция учун таркиблар яратилиб бетон қоришмаларида 

синовдан ўтказилди. Синов тажрибалар натижасида 1 м3 бетон олиш учун 

яратилган гидрофоб компазициялардан 25 кг миқдорда аралаштирилганда ҳосил 

қилинган бетоннинг сув шимувчанлиги 40 % гача камайганлиги аниқланди.  

